
 
 
 

Клима уред 
 

Температурата на воздухот во станот се регулира преку вградениот клима уред и неговата 
контролна плоча дадена на Слика 1. 

 
 
 
 
 
 
 
 
 
 
 
 
 
 
 
 
 
 
 

Слика 1. Контролна плоча на клима уредот. 
 
 



Опасност од пожар и струен удар 

Доколку уредот се наводени веднаш 
информирајте го Управителот или Ре- 
цепцијата и не преземајте ништо. 

Опасност од расипување 
или струен удар 

Немојте да го удирате или отворате 
уредот со остри предмети или алати. 

 

 
14. копче за меморирање/откажување 
15. стрелки за горе, долу, лево, десно 

 
Предупредувања 

На цртежот лево обележени се следните 
делови: 
1. дисплеј на индикатор на работа 
2. копчиња за прилагодување на температура 
3. приемник на безжичен далечински управувач 
4. копче за проветрување (вентилација) 
5. копче за избор на режим на работа 
6. копче за избор на дополнителна      
функционалност 
7. копче за прилагодување на функција 
8. копче за излез од режим за подесување 
9. копче за вклучување/исклучување 
10. копче за приказ на собната температура 
11. копче за подесување брзина на вентилаторот 
12. копче за проток на воздух 
13. копче за подесување на време/тајмер 

 

 
 
 
 
 
 
 
 
 
 
 
 
 
 
 

 
Користени ознаки 

Предупредување: Доколку корисникот не се придржува на 
наведените предупредувања, тоа може да доведе до сериозни 
повреди или смрт. 

Внимание: Доколку корисникот не се придржува на наведените 
предупредувања, тоа може да предизвика повреди или 
оштетување на уредите. 

Опасност од пожар 

Немојте да ставате запаливи 
работи во близина на уредот. 

Опасност од струен удар 

Немојте да дозволувате вода 
да навлезе во уредот. 

Опасност од расипување 

Уредот не смее да се удира 
или на друг начин да се оште- 
тува. 



  
 

   
 

 

Напомена: копчињата кои не се споменати во ова упатство не се предвидени за користење и не 
треба да се притискаат. 

 
Вклучување / исклучување 

Со притискање на копчето (9) се вклучува или исклучува клима уредот. 
 
 

Напомена: кога уредот е исклучен нема дотур на свеж воздух и системот не генерира трошоци. 
Сепак, не се препорачува системот да биде исклучен во подолги периоди доколку 
живеете во станот. Времето потребно за постигнување на саканата температура во 
станот е подолго доколку системот бил исклучен подолго време, а со тоа се 
зголемуваат трошоците. 

 
Режим на работа – ладење 

По вклучувањето на уредот, со притискање на копчето (5) се бира режимот на работа. Со секое 
притискање се менува симболот во горниот лев агол на екранот (1), додека не се појави 
симболот          за ладење . 

Со помош на копчињата за подесување на температурата (2) се одбира саканата температура 
што се покажува со големите бројки во средината на дисплејот. Опсегот на температури што 
може да се одберат е од 18 до 300С, а промената е по еден степен. 

Во случај на потреба за брзо ладење на станот, може да се одбере режим на забрзано ладење 
(„Power cooling“). Овој режим на работа се поставува откако ќе се одбере режимот за ладење и 
притискање на копчето за брзина на вентилаторот (11) додека на дисплејот не се појави 

Опасност од пожар или 
деформација на уредот 

Уредот не смее да се чисти со 
силни хемикалии – само со 
сува, мека крпа. 

Опасност од расипување 

Немојте силно да го притискате 
уредот или едновремено да 
притискате повеќе од едно коп- 
че. 

Опасност од расипување 
или струен удар 

Уредот не смее да се допира 
или програмира со водени 
раце. 



пораката „Ро“. При тоа, температурата се поставува на 180С, а брзината на вентилаторот на 
максимум. 

Режим на работа – греење 

По вклучувањето на уредот, со притискање на копчето (5) се бира режимот на работа. Со секое 
притискање се менува симболот во горниот лев агол на екранот (1), додека не се појави 
симболот за греење . 

Со помош на копчињата за подесување на температурата (2) се одбира саканата температура 
што се покажува со големите бројки во средината на дисплејот. Опсегот на температури што 
може да се одберат е од 16 до 300С, а промената е по еден степен. 

 

 
Режим на работа – одвлажнување 

По вклучувањето на уредот, со притискање на копчето (5) се бира режимот на работа. Со секое 
притискање се менува симболот во горниот лев агол на екранот (1), додека не се појави 
симболот за одвлажнување . 

Со избор на овој режим на работа се врши намалување на влагата во воздухот без промена на 
неговата температура. Доколку има потреба и од ладење, тогаш се одбира режимот за ладење 
и таму се врши избор за намалување на влагата. 

Во овој режим на работа не е можно подесување на температурата, додека брзината на 
вентилаторот може да се менува. 

Автоматски режими на работа 

По вклучувањето на уредот, со притискање на копчето (5) се бира режимот на работа. Со секое 
притискање се менува симболот во горниот лев агол на екранот (1), додека не се појави 
симболот за автоматскиот  режим. При тоа, во едниот режим на дисплејот ќе има бројки за 
температура, а во другиот ќе стои AI. 

 
Во променливиот режим на работа системот автоматски се префрла од еден режим на работа 
во друг со цел да ја постигне температурата што е наместена: на пример, ако се одберат 200С, а 
температурата во станот е 250С системот ќе лади, а ако во станот е 160С – ќе грее. 



„Детски“ режим на работа 

Ова е посебен режим на работа кога сите функции се блокирани, освен подесувањето на 
температурата (копчиња 2). Се користи кога во станот има деца или други лица на кои не им е 
дозволено да управуваат со клима уредот. 

Овој режим се вклучува со притискање на копчето    (7 – прилагодување на функција) сѐ 
додека не затрепери симболот во долниот лев дел на екранот. 

Потоа,  со  притискање  на  копчето      (14) „започнување/откажување“ се меморира овој 
режим на работа. 

Истата комбинација на копчиња се користи и за исклучување на овој режим на работа, со тоа 
што при второто притискање копчето (14) ја има функцијата „откажи“. 

Режим на работа - вентилација 

Во овој режим на работа не може да се врши подесување на температурата на воздухот што се 
уфрлува во станот. 

По вклучувањето на уредот со копчето за подесување на вентилаторот (11) се одбира саканата 
брзина на дување: мала, средна и голема. 

 
Функции (за сите режими на работа) 

Проверка на собната температура 

Со притискање (и држење) на копчето  (10 - копче за приказ на собната температура) на 
екранот се прикажува моменталната температура во станот. 

Подесување на температура 

Температурата се мести со копчињата за прилагодување на температура (2). Има две копчиња: 
едно за зголемување (стрелка нагоре) и едно за намалување (стрелка надолу). 

Подесување датум и време 

Со притискање на копчето за подесување на време/тајмер (13) може да се намести датумот и 
точното време. 
Копчето  „подесување  на  време/тајмер“ (13) треба да се задржи притиснато 4 секунди. 
Форма-тот на време што може да се постави е: 

DAY / AM (PM) XX:xx 

каде: 
 

• DAY е ден во неделата (англиски: SUN MON TUE WED THU FRI SAT, односно македонски: 
Недела Понеделник Вторник Среда Четврток Петок Сабота) 

• AM (PM) е ознака за претпладне / попладне 

• ХХ се часови во формат 01 до 12 

• хх се минути во формат 00 до 59 



Кога на екранот ќе се појават ознаките на деновите, со стрелките (15) за лево / десно се бира 
соодветниот ден. Потоа со стрелка надолу се оди на подесување на претпладне / попладне што 
повторно се прави со стрелките за лево / десно. Кога ќе се одбере точната ознака се притиска 
стрелка надолу. 

Така се доаѓа до ознаката за часови, кои повторно може да се менуваат со стрелките лево / 
десно. Соодветната бројка за часот се поставува со притискање на стрелката за надолу. 

На ист начин се врши избор на минутите – со стрелките за лево / десно. 

Кога точното време ќе биде поставено, повторно се притиска копчето за подесување на време / 
тајмер (13) за да се меморираат поставениот ден и време. 

Доколку сакате да го прекинете процесот на поставување ден и време без да се направат 
промени потребно е да се притисне на копчето (8) „копче за излез од режим за подесување“. 

 

Напомена: копчето (8) „копче за излез од режим за подесување“ (ESC) може да се користи 
секогаш кога сакаме да излеземе од некој режим на подесување без да бидат 
снимени направените промени. 

 
Автоматско вклучување 

Во случај да дојде до прекин на електричната енергија во станот, системот ќе се исклучи, но ќе 
ги зачува сите претходно поставени параметри. 

Кога напојувањето со електрична енергија повторно ќе се воспостави, клима уредот за неколку 
минути ќе се вклучи во онаа состојба во која бил пред да се исклучи струјата. 

 

Напомена: во случај ако имате потреба станот да го напуштите за подолг временски период во 
моменти кога нема електрична енергија, добро би било да организирате некој да ги 
исклучи уредите кои останале вклучени во моментот кога снемало струја. За ова 
треба да го известите Управителот и да се консултирате со него, со цел да не се 
изложувате на непотребни трошоци поради работа на системот кога не сте во станот. 

 
Напредно програмирање 

Клима уредот во вашиот стан има можност да биде програмиран однапред за одредени 
периоди во текот на денот или неделата. 

 

Со оглед дека се работи за релативно сложена постапка и процес на квалитетно планирање за 
подолг временски период, доколку имате потреба од вакво подесување тоа треба да го 
направите во консултација со стручните вработени на Управителот.



 

 
Постапка во случај на неправилна работа 

Клима уредот може да не работи според вашите очекувања во два случаи: ако се работи за 
дефект или неправилно подесување. 

Во првиот случај, на дисплејот ќе се појави порака за грешка при што наизменично ќе трепкаат 
буквите „СН“ и бројот на грешката, како што е прикажано на Слика 2. 

 
 

 

Слика 2. Приказ на екранот во случај на проблем. 
 

Во вториот случај, доколку имате проблеми и/или прашања во врска со подесувањето потребно 
е да се јавите на Рецепција или кај Управителот и да побарате помош. 


